
Абай атындағы Қазақ ұлттық педагогикалық университетінің ректораты 
мен ұжымы белгілі мемлекет жəне қоғам қайраткері, Қазақ КСР Білім беру 
министрі болған

Қожахмет БАЛАХМЕТОВТІҢ
қайтыс болуына байланысты марқұмның отбасы мен туған-туыстарына 
қайғыларына ортақтасып көңіл айтады.

«Самұрық-Қазына» АҚ басқарма Төрағасы Алмасадам Сəтқалиевке ағасы 
Мырзағали Абдуғалиұлы СƏТҚАЛИЕВТІҢ 

қайтыс болуына байланысты қайғысына ортақтасып көңіл айтады. 

«Ұлттық ғылыми медициналық орталық» акционерлік қоғамының əкімшілігі 
жəне ұжымы Жасушалық технологиялар, трансплантация жəне ғылыми ме-
неджмент орталығының басшысы, денсаулық сақтау саласының құрметті 
қызметкері, медицина ғылымдарының докторы, профессор Манарбек Бапұлы 
Асқаровқа туған ағасы

ҒАЛЫМНЫҢ
қайтыс болуына байланысты қайғысына ортақтасып көңіл айтады.

Қоғамдық тыңдауларға шақыру 

«Косагрокоммерц» ЖШС тұрғындарға «Косагрокоммерц ЖШС химиялық 
базасы үшін рұқсат етілген шығарындылар жобасын» талқылау үшін қоғамдық 
тыңдаулар өткізу туралы хабарлайды. Қоғамдық тыңдаулар 2022 жылдың 
19 қаңтарына сағат 15:00-де Алматы облысы, Қапшағай қаласы, Шеңгелді 
ауылдық округі, Қосқұдық стансасы, Қосқұдық индустриалды аймағы, 
48 ғимараты, əкімшілік ғимарат, 1-қабат, конференц-зал мекенжайы бой-
ынша жоспарланған. Жобалық құжаттама ЕЭП https://ecoportal.kz/Public/
PubHearings/PublicHearingIndex сайтында жəне «Алматы облысы бойынша 
экология департаменті» мемлекеттік мекемесінің almobl-ecodep@ecogeo.gov.kz,
almobl.eco@mail.ru сайтында орналастырылған. (Талдықорған қ., Абай 
көшесі, 297 (кеңсе), 8 (7282) 24-23-42, 24-44-55). 

Егер карантин енгізілсе, қоғамдық тыңдаулар онлайн түрде өтеді. 
Тыңдауларға қатысу үшін мына сілтемеге өтіңіз: Zoom қосымшасына 
қосылыңыз: 

https://us06web.zoom.us/j/84375629586?pwd=SUlYMWtvU2tpRFh2TnNSS
DhkQ0w1UT09 

Конференция идентификаторы: 843 7562 9586. Қатынас коды: 2eTgad. 
Жобаның тапсырыс берушісі: «Косагрокоммерц» ЖШС, заңды мекен-

жайы: Қазақстан Республикасы, Алматы облысы, Қапшағай қаласы, Шеңгелді 
ауылдық округі, Қосқұдық стансасы, Қосқұдық индустриалды аймағы, 48 
ғимарат. Тел./факс: 8 (727)3013419, 3013530, kosagroservice@mail.ru. 

Жобаны жасаушы: «Афанасьева М.Б» ЖК. Алматы, Алтай-1 ш/а, 24, 71 
кеңсе, байланыс тел: +77013340173, Калачова Т.А.

Приглашение на общественные слушания 

ТОО «Косагрокоммерц» информирует население о проведении публич-
ных слушаний по обсуждению «Проекта предельно допустимых выбросов 
для химбазы ТОО «Косагрокоммерц». Проведение публичных слушаний 
назначено на 19 января 2022 года в 15:00 часов по адресу: Алматинская об-
ласть, г.Капшагай, сельский округ Шенгельдинский, станция Коскудук, про-
мышленная зона Коскудук, здание 48, административный корпус, 1 этаж, 
конференц зал. 

Документация по проекту размещена на ЕЭП https://ecoportal.kz/Public/
PubHearings/PublicHearingIndex и на сайте ГУ «Департамент экологии по 
Алматинской области» almobl-ecodep@ecogeo.gov.kz, almobl.eco@mail.ru 
(г.Талдыкорган, ул.Абая, д. 297 (канцелярия). 8 (7282) 24-23-42, 24-44-55). 

В случае введения карантина общественные слушания будут проведены 
в онлайн режиме. Для участия в слушаниях необходимо пройти по ссылке: 
Подключиться к конференции Zoom: 

https://us06web.zoom.us/j/84375629586?pwd=SUlYMWtvU2tpRFh2TnNSS
DhkQ0w1UT09 

Идентификатор конференции: 843 7562 9586. Код доступа: 2eTgad.
Заказчик проекта: ТОО «Косагрокоммерц», юр. адрес: Республика 

Казахстан, Алматинская область, г.Капшагай, сельский округ Шенгельдинский, 
станция Коскудук, промышленная зона Коскудук, здание 48. Тел./факс: 8 (727) 
301 34 19, 301 35 30, kosagroservice@mail.ru.

Разработчик проекта: ИП «Афанасьева М.Б.» г.Алматы, м-н Алтай-1, 
д.24, к.71, контактное лицо: Калачова Т.А., тел:+77013340173.

Алмас МАНАП,
«Egemen Qazaqstan»

Əбдісалан Нұрмаханов (1993-1997)
Еліміз Тəуелсіздік алғаннан кейін бокс-

шыларымызды алғаш рет əлем чемпионатына 
марқұм Əбдісалан Нұрмаханов апарды. 1993 
жылы Финляндияның Там пере қаласында 
өткен дүниежүзілік додада Болат Жұмаділов, 
Нұржан Сманов, Аркадий Топаев, Василий 
Жиров, марқұм Бектас Əбубəкіров сынды 
бокс шылар ел намысын қорғады. Өкінішке 
қарай, Нұр лан Қалыбаев (57 кг), Нұржан 
Сманов (67 кг) жəне Николай Кульпин 
(+91 кг) ширек финалда ұтылып, медальға 
бір қадам жерден тоқтады. Тек 75 кило 
салмақта өнер көрсеткен Василий Жиров 
украиналық боксшыдан айласын асырып, 
жартылай финалға шықты. Алайда Жиров 
та алысқа ұзамады. Финалға бері летін жол-
даманы түрік боксшысымен сарапқа салған 
ол қарсыласынан 2:9 есебі мен ұтылып, əлем 
чемпионатын қола жүлдемен аяқтады.

1995 жылы Берлинде (Германия) өткен 
əлем чемпионатында Əбдісалан Нұрма ханов 
бастаған жігіттер екі жүлде мен оралды. Атап 
айтсақ, 51 килода жұ дырықтасқан Болат 
Жұмаділов күміс медальдың иегері атанса, 
Василий Жиров екінші рет жартылай фи-
налда сүрініп, қола жүлдені қанағат тұтты. 
Финалда бокстасқан Болат Жұма ділов шар-
шы алаң иесі Золтан Лункаға есе жіберді. 

Тұрсынғали Еділов (1997-2002)
Атланта Олимпиа дасынан кейін ұлт-

тық құраманы Тұрсынғали Еділов бап-
тады. Ол боксшыларымызды үш бірдей 
əлем чемпионатына алып барды. 1997 
жылы Мажарстан астанасы Будапешт қала-
сында өткен əлем біріншілігінде Ермахан 
Ибрайымов (71 кг) – күміс, Болат Жұма-
ділов (51 кг) қола жүл дегер атанды. 

Ал 1999 жылы АҚШ-тың Хьюстон 
қаласында ұйымдастырылған əлемдік жа-
рыс қазақ боксының тарихында алтын 
əріп пен жазылғаны барша жан күйерлердің 
жа дында. Мұхиттың арғы бетінде өткен 
дүние жүзілік додада 51 кило салмақта ел 
намы сын қорғаған Болат Жұмаділов топ 
жар ды. Болат – бокстан қазақтан шыққан 
тұң ғыш əлем чемпионы! Аталған додада 
аса ауыр салмақта сынға түскен Мұхтархан 
Діл  дəбеков күміс, Ермахан Ибрайымов 
(71 кг) қола жүлдемен елге оралды.

Сидней Олимпиадасынан кейін Қазақ-
стан құрамасында буын алмасты. Ермахан 
Ибрайымов, Болат Жұмаділов сияқты тə-
жірибелі боксшылардың орнын жас тар 
басты. Содан да болар, 2001 жылы Ир-
лан  дияның Бельфаст қаласындағы əлем 
чемпио натында боксшыларымызға бір 
ғана күміс медаль бұйырды. Оны 57 кило-
да сынға түскен Галиб Жафаров жеңіп 
алды. Бұл Тұрсынғали Еділовтің бас бапкер 
ретіндегі соңғы əлем чемпионаты болатын. 

Еділов 2002 жылы жазғы Азия ойындары-
нан кейін ұлттық құрама тізгінін босатты. 

Ермахан Ыбырайымов (2002-2004)
Сидней Олимпиадасының чемпионы 

Ермахан Ыбырайымов құрама команданы 
екі жыл ғана жаттықтырды. 2003 жылы оның 
басшылығымен біздің боксшылар əлем бі-
рін шілігінің екі алтын медалін жеңіп алды. 

Таиланд астанасы Бангкокте өткен жа-
һандық жарыста Галиб Жафаров (57 кг) 
финалда неміс боксшысы Виталий Тай -
берттен, Геннадий Головкин (75 кг) украи-
на лық Олег Машкиннен басым түсіп, əлем 
чем пионы атанды.

Дамир Буданбеков (2004-2009)
Афина Олимпиадасынан кейін құра ма-

ға бас бапкер болып тағайындалған Дамир 
Буданбековтің алғашқы əлем чемпионаты 
(2005 ж.) сəтті басталды. Тұңғыш рет Қазақ-
стан құра масының боксшылары əлем бірін-
шілі гінен бес медаль əкелді. Оның екеуі – 
алтын. Қытайдың Мяньян қала сында өткен 
додада Серік Сəпиев (64 кг) пен Ердос Жаңа-
бергенов (81 кг) алтын алса, Біржан Жақы пов 
(48 кг), Мират Сəрсембаев (51 кг) жəне Бақ-
тияр Ар таев (69 кг) қола жүлдеге қол жеткізді.

2007 жылы АҚШ-тың Чикаго қаласында 
өткен ХIV əлем чемпионатында Серік Сə пиев 
(64 кг) кезекті рет алтын медальға қол жет кізіп, 
екі дүркін əлем чемпионы атан ды. Атал ған 
сында Бақтияр Артаев (75 кг) пен Ерке бұлан 
Шынəлиев (81 кг) қола жүлдені місе тұтты. 

Дамир Бұлтбайұлының қызметінен ке-
туіне 2009 жылы Миланда өткен əлем чем-
пио наты əсер етті. Сол дүбірлі додада Қазақ-
стан құ рамасы Серік Сəпиевтің (69 кг) жеңіп 
алған жалғыз қола медалімен қайтқан еді. 

Мырзағали Айтжанов (2009-2018)
Қазақстан бокс тарихында ұлттық құра -

маны ең ұзақ басқарған – Мырзағали Айт-
жанов. Мырзағали Құланұлының бас шы-
лығымен біздің боксшылар төрт бірдей əлем 
чемпонатында бақ сынады. 2011 жылы Бакуде 
(Əзербайжан) өткен əлем біріншілігінде Серік 
Сəпиев (69 кг) пен Əділбек Ниязымбетов 
(81 кг) финал да ұтылып, күміс медаль ал-
ды. Ғани Жай лауов (60 кг) пен Иван Дыч ко 
(+91 кг) қола жүлдегер атанды. 

2013 жылы Мырзағали Айтжановтың 
шəкірттері Алматыда өткен əлем чемпиона -

тында айды аспанға шығарды. Тарихта 
тұңғыш рет он салмақ бойынша еліміздің 
сегіз бірдей боксшысы жартылай финалға 
жолдама алып, оның тең жартысы өз 
салмақтарында топ жарды. Атап айтар 
болсақ, Біржан Жақыпов (49 кг), Мерей 
Ақшалов (64 кг), Данияр Елеусінов (69 кг) 
жəне Жəнібек Əлімханұлы (75 кг) алтын 
алса, Əділбек Ниязымбетов (81), Иван Дычко 
(+91 кг) күміс медальға қол жеткізді. Ал үздік 
үштікті Қайрат Ералиев (56 кг) пен Берік 
Əбдірахманов (60 кг) түйіндеді. Осылайша, 
бейресми коман далық есепте Қазақстан бокс-
шылары тұңғыш рет бірінші орын алды.

2015 жылы Қатар астанасы Доха қала-
сында өткен жаһандық сайыста Данияр 
Елеусінов (69 кг) пен Иван Дычко (+91 кг) 
финалға жеткенімен, қазақстандық екі бокс-
шыға алтын бұйырмады. Ал 2017 жылы 
Германияның Гамбург қаласында өткен 
əлем біріншілігінде алты бірдей боксшы-
мыз жартылай финалға жолдама алғанымен, 
Қайрат Ералиев (56 кг) ғана əлем чемпио-
ны атанды. Əбілхан Аманқұл (75 кг) мен 
Қамшыбек Қоңқабаев (+91 кг) күміспен 
күптелсе, Ержан Жомарт (49 кг), Абылайхан 
Жүсіпов (69 кг) жəне Василий Левит (91 кг) 
қола жүлдені қанағат тұтты. Неміс жерінде 
бейресми командалық есеп те Қазақстан 
бокс шылары үздік үш тікті түйіндеді.

Ғалымбек Кенжебаев (2018-2021)
Ғалымбек Кенжебаев жастар құра ма-

сында өте жақсы жұмыс істеді. Жас бокс-
шыларымыз Азия, əлем чемпионаттарын-
да медальды молынан алған еді. Алайда 
ересектер дуында жағдай басқаша өрбіді. 

2019 жылы ересектер арасында өткен 
əлем чемпионатында боксшыларымыз 
1 ал тын, 1 күміс, 4 қола медаль алды. Бекзат 
Нұр дəулетов (81 кг) алтын медаль жеңіп ал-
са, Қамшыбек Қоңқабаев (+91 кг) финалда 
сүрінді. Сəкен Бибосынов (52 кг), Абы -
лайхан Жүсіпов (69 кг), Тұрсынбай Құ лах-
мет (75 кг) жəне Василий Левит (91 кг) қо ла 
жүлдегер атанды. 

Бұл жаман нəтиже емес еді. Себебі сегіз 
салмақ бойынша алты боксшымыз жүл-
дегерлер қатарында. Бірақ 2021 жылғы 
Азия чемпионатында біздің жігіттердің 
бірде-біреуі жеңіс тұғырына көтеріле алма-
ды. Бұл аз болғандай, жазғы Олимпия ойын-
дарында Кенжебаев баптаған жігіттердің 
арасынан да алтын медаль алатын боксшы 
табылмады. Токиодағы сəтсіздіктен кейін 
бас бапкер өз еркімен құра мадан кетті.

Міне, Қазақстан құрама командасын 
жаттықтырған бас бап керлердің əлем 
чем пионатындағы жетістіктері осындай. 
Бұл тізімді бұдан əрі Қайрат Сəтжанов 
жалғас тырады. Жетінші бапкер əлем чем-
пионатындағы жорығын жеңіспен бастады.

№ Бас бапкерлер ƏЧ Алтын Күміс Қола Барлығы
1 Əбдісалан Нұрмаханов ƏЧ-1993, ƏЧ-1995 0 1 2 3

2 Тұрсынғали Еділов ƏЧ-1997, ƏЧ-1999
ƏЧ-2001 1 3 2 6

3 Ермахан Ибрайымов ƏЧ-2003 2 0 0 2

4 Дамир Буданбеков ƏЧ-2005, ƏЧ-2007
ƏЧ-2009 3 0 6 9

5 Мырзағали Айтжанов ƏЧ-2011, ƏЧ-2013, 
ƏЧ-2015, ƏЧ-2017 5 8 7 20

6 Ғалымбек Кенжебаев ƏЧ-2019 1 1 4 6
7 Қайрат Сəтжанов ƏЧ-2021 2 2 1 5

Барлығы: 14 15 22 51

Ғалым СҮЛЕЙМЕН, 
«Egemen Qazaqstan»

Кезінде Қазақ елінің балуандары 
дүбірлі додаларда сан мəрте топ жарып, 
миллиондаған жанкүйердің қошеметіне 
бөленгені баршаға мəлім. Əсіресе, грек-
рим күресі шеберлерінің қарқыны өте 
күшті еді. Біздің елден Олимпия ойын-
дарының жеңімпаздары мен əлем чем-
пиондары көптеп шықты. Ал қазір қола 
медальға қолымыз жетсе, соның өзіне 
кəдімгідей қуанатын болдық. Əрине, 
Қа зақстан секілді балуандық өнерде 
бай дəстүрі бар іргелі мемлекет үшін 
бұл тым ұят жағдай. Тіпті «елдігімізге 
сын» десек те, ешкім де айыпқа бұйыра 
қоймас. 

Күні кеше ғана Сербияның астана-
сы – Белградта «Белэкспоцентр» спорт 
кешенінде 23 жасқа дейінгі балуандар 
арасында əлем чемпионаты (U-23) 
өтті. Бұл жарыста да жерлестеріміз се-
нім үдесінен шыға алмады. Мəселен, 
грек-рим күресі бойынша 10 балуаны-
мыз бақ сынады. Солардың екеуі ғана 
жүл делі орындар үшін таласты. Олар – 
Аслан Абдурахманов (55 кг) пен Сұлтан 
Əсетұлы (67 кг). Бірақ қола медаль 
үшін тар тыста олардың жолы болмады. 
Екеуі де Түр кияның тастүлектеріне есе 
жіберді. Аслан Адем Бурак Узыннан 
жеңілсе, Сұл тан Кадыр Кемалдың осал 
тұсын таба алмады. 

Аталған күрес түрі бойынша Ре-
сейдің екіпіне ешкім шыдай алмады. 
Олар 4 алтын, 1 күміс жəне 4 қола ме-
дальды иеленіп, жалпыкомандалық 
есепте көш бастады. 2 алтыны мен 
1 қо ласы бар Грузия екінші орынды ол-
жа лады. Үшінші орында – Иран. Пар сы 
елі нің апайтөстері 1 алтын 4 күміс жəне 
2 қоланы қоржынға салды. Сондай-
ақ Мажарстан (1+1+1), Əзербайжан 
(1+0+2 қола) жəне Германия (1+0+0) 
құрамалары бас жүлдені еншіледі. 

Грек-рим күресінен əлем чемпио-
ны атанған балуандар: 50 кг – Анвар 
Аллахьяров (Ресей), 55 кг – Мавлуд Риз-
манов (Ресей), 63 кг – Лерри Абуладзе 
(Грузия), 67 кг – Хасрар Жафаров 
(Əзербайжан), 72 кг – Идрис Ибаев 
(Гер мания), 77 кг – Тамаш Левай 
(Мажарстан), 82 кг – Айвенго Рикадзе 
(Грузия), 87 кг – Алек сандр Комаров 
(Ресей), 97 кг – Артур Саргсян (Ресей) 
жəне 130 кг – Амин Мирзазаде (Иран). 

Əйелдер күресінен өткен жарыста 
отандастарымыздың дені бастапқы 
бəсе келерінде сүрінді. Тек 55 кг салмақ-
тағы Айнұр Əшімова мен Ділназ Мүл-
кінованың ғана жеңіс тұғырына көте-
рілуге жақсы мүмкіндіктері болды. 
Бірақ олар шешуші тұста жеңілістің кер-
мек дəмін татты. Қола медаль үшін бел-
десуде Айнұр түркиялық Еда Текинге 
бір ғана ұпай айырмашылығымен 
ұтылса, Ділназ колумбиялық Татьяна 
Рентериге жол берді. 

Қыздар бəсекесінде Украина өкіл-
де рінің мысы басым болды. Олар 4 
алтын, 2 күміс жəне 2 қола медальды 
олжалады. Балқан түбегінде Франция 
(1+1+0), Канада (1+0+1), АҚШ (1+0+1), 
Румыния (1+0+1), Эквадор (1+0+0), 
Польша жəне Қыр ғыз станның да 
(1+0+1) əнұрандары шырқалды. 

Əйелдер күресінен əлем чем-
пионы атанған балуандар: 50 кг –
Эмели Шилсон (АҚШ), 53 кг – Луция 
Гузман (Эквадор), 55 кг – Андрея 
Беатрис Ана (Румыния), 57 кг – Алина 
Акобия (Украина), 59 кг – Ан гелина 
Лысак (Украина), 62 кг – Ана Паула 
Гонзалес (Канада), 65 кг – Анас тасия 
Лавренчук (Украина), 68 кг – Кумба 
Ларрок (Франция), 72 кг – Анастасия 
Алпеева (Украина) жəне 76 кг – Айпери 
Медеткызы (Қырғызстан). 

Жарысты еркін күрес шеберлері 
қоры тындылады. Сербияға аттанған 
10 балуанымыздың біреуі ғана жеңіс 
тұғырына көтерілді. Ол – Асыл 
Айтақын. 61 кг салмақ дəрежесінде күш 
сынасқан жалынды жас алғашқы айна-
лымдарда молдовалық Вадим Берегой 
мен украи налық Камил Керимді қапы 
қалдыр ғанымен, жартылай финалда 
армениялық Артем Харутюнянға есе 
жіберді. Одан кейін мажарстандық 
Гамзатгаджи Хали довтан айласын 
асырған Асыл əлем чем пионатының 
қола жүлдегері атанды. 

Балқан түбегінде біз Қазақстанның 
ұлттық құрама командасының мүшесі, 
əлем чемпионаты мен Дүниежүзілік əске-
рилер ойындарының күміс жүлдегері, 
Азияның екі дүркін чемпионы Нұрқожа 
Қайпановқа зор сенім артқан едік. Бірақ 
талай дүрмекті көрген белді балуан 
Белградта айшықты күресе алмады. 
74 кг салмақта белдескен Нұрқожа 
жарысты өте жақсы бастағанымен, 
екінші кезеңде армениялық Храяр 
Алик ханяннан ұтылып, көрермендер 
қатарына қосылды. 

Еркін күресте де Ресей құрамасына 
тең келер команда табылмады. Олар 2 
алтын, 3 күміс жəне 1 қоланы еншіледі. 
Екінші орында – Əзербайжан. Қап 
тауы ның қырандары 2 алтын мен 1 
қоланы қанжығаларына байлады. 
Сондай-ақ алтын тұғырға көтерілгендер 
қатарында Иран (1+2+5), Арменияның 
(1+1+3), Қыр ғызстан мен Грекияның 
(1+1+0) жəне АҚШ пен Украинаның 
(1+0+1) жалынды жастары бар. 

Еркін күрестен əлем чемпионы 
атанған балуандар: 57 кг – Алиаббас 
Рзазаде (Əзербайжан), 61кг – Артем 
Харутюнян (Армения), 65 кг – Георгиос 
Пелидис (Грекия), 70 кг – Ерназар 
Акматалиев (Қы рғызстан), 74 кг – 
Чермен Валиев (Ресей), 79 кг – Магомед 
Магомаев (Ресей), 86 кг – Мухамед Алиев 
(Украина), 92 кг – Осман Нурмагомедов 
(Əзербайжан) жəне 125 кг – Энтони 
Лавренце Кассиоппи (АҚШ).

КҮРЕС

Жастар жігерсіздік 
танытты

––––––––––––––––––––––––––––––––––––––––––––––––––––––
Бұрындары балуандар елінің ұрпағымыз деп мақтанушы едік, қазір олай 
десек, ел-жұрттың күлкісіне қалатын түріміз бар. �йткені күрес түрлерінен 
 ткен аса ірі халықаралық жарыстарда балуандарымыз сүреңсіз белдесіп 
жүр. Биыл ғы жылдың  зінде екі бірдей ең ірі байрақты бәсекеден еңсеміз 
түскен күйі оралдық. Атап айтсақ, Токио Олимпиадасында жалғыз 
Нұрислам Санаевтың қола ме дальды иеленуге күш-жігері жетсе, 
Ослодағы әлем чемпионатында тек Жәмила Бақ бергенова мен Алмат 
Кебісбаев қана жеңіс тұғырына к теріле алды. 
––––––––––––––––––––––––––––––––––––––––––––––––––––––

БОКС

Жетінші бапкерден 
жеңіс күтеміз

––––––––––––––––––––––––––––––––––––––––––––––––––––––––––––––
Бокстан бас бапкер Қайрат Сәтжанов еліміз Тәуелсіздік алғалы бері ұлттық 
құра маға бас жаттықтырушы болып тағайындалған жетінші маман. Ол құрамаға 
келе салысымен �лем чемпионатына аттанды. Сербия шар шы алаңында болды. 
Онда Қайрат Сәтжанов баптайтын жігіттер 2 алтын, 2 күміс және 1 қола медаль 
жеңіп алып, медаль саны ж нінен жалпыкомандалық есепте екінші орын алды. 
�зірге бас бапкердің аяқалысы жаман емес. 
«Egemen Qazaqstan» бұған дейін Қазақстан құрамасын жаттықтырған алты бас 
бапкердің әлем чемпионатында жеткен жетістіктерін назарларыңызға ұсынып отыр
––––––––––––––––––––––––––––––––––––––––––––––––––––––––––––––

Егер сіз «Egemen Qazaqstan» 
газетіне жарнама бергіңіз келсе, мына телефондарға хабарласыңыз:

Нұр-Сұлтан 37-64-48, 37-60-49. 
Электронды пошта: advert@egemen.kz, egemen_adv@mail.ru

Алматы 273-74-39, ф. 341-08-11. 
Электронды пошта: adv@egemen.kz

